
Roteirríos 08

Roteirríos 08: Ríos + Rede Natura

Na edición 2008 imos achegarnos a 
ríos que estean incluidos ou 
propostos para formar parte da 
Rede Natura e coñercer os seus 
valores e ameazas. Galiza o país dos 
mil ríos, agocha un patrimonio 
fluvial extenso e diverso que 
merece ser coñecido e posto en 
valor.

Ficha do roteiro:

Distancia aprox:  6 km (ida e volta)
Tipo: lineal
Duración: unhas 4 horas
Dificultade:  media‐baixa
Altitude media:  1.150 m

vacaloura vaca caldeláxanzáchasca

O LIC Macizo Central é un conxunto de serras situadas 
no interior da provincia ourensá, motivo polo que tamén 
é denominado Macizo Central ourensán. É unha grande 
mole granítica que se extende por 10 concellos e no seu 
interior agocha o PN do Invernadoiro. O conxunto ten 
unha superficie protexida de 46.983 Ha, incluido o canón 
do Bibei, cunha forma case circular recortada no seu 
contorno polos profundos vales dos ríos que nacen nos 
cumios.

A altitude media é duns 1.185 metros o que nos situa na 
alta montaña galega. O rexistro de abundantes 
precipitacións e neve invernais contrasta coa escasede 
desta no verán, cunha temperatura media anual que non 
supera os 10 grados.

A serra como a chaman os vecinos dos concellos 
cercanos, é case un deserto humano, habitada por uns 
poucos superviventes adicados á gandeiria. O abandono 
do rural, máis intenso na montaña non levou a que a 
zona se naturalizara. A cultura do lume para crear 
pastos, que algúns autores datan xa fai catro mil anos, 
pervive na actualidade.  Ademais do lume, outros 
problemas que ameazan a zona son os parque eólicos, a 
construcción dun encoro e o turismo descontrolado 
(quads, motocross, etc). 

No roteiro coñeceremos un dos seus vales máis 
espectaculares,  labrado polo río Grande e os regatos de 
Requeixo e Augas Altas . Curso fluvial tributario do 
Queixa que poucos quilometros máis abaixo pasa a 
denominarse Navea que entrega as súas augas ao Bibei…
é o típico río de montaña con augas frias e 
transparentes.

Este vasto territorio acolle diversos hábitats e unha 
interesante fauna e flora  que o levaron a súa protección. 
A serra acolle dende grandes aves e mamíferos ate 
pequenas especies vexetais, tan fermosas como 
interesantes.

Nas terras que imos percorrer podemos atopar unha 
diversa flora de montaña, destaca a xanzá polo seu porte 
e colorido, planta mediciñal empregada como tónico 
estomacal  que aparece no escudo de Chandrexa de 
Queixa. Outras xoias da serra son o afroixón e a presenza 
de comunidades de pasteiros formados por cervunais e 
diferentes tipos de Festuca.

O Macizo Central acolle tamén un fascinante mundo de 
volvoretas e pequenos insectos, un dos máis habituais  é
a vacaloura, curioso bicho tanto polo seu aspecto como 
pola sua etoloxía.

Este espazo da rede natura conta cunha poboación 
estable de lobo que pasa inadvertida pola ausencia de 
ataques, fundamentalmente debido a abundancia de 
presas naturais (corzo, xabarín, cervo, etc.) ou dos restos 
de especies domésticas (vacas, ovellas, cabras, etc.).  
Outra das grandes, no mundo das aves, é a aguia real que  
ten o seu último refuxio nestes vales e nos da cercana 
Trevinca.

Entre as especies ligadas aos ríos destaca o auguaneiro e 
a rá patilonda, fauna que gosta de ríos de augas limpas e 
osixenadas. Dos reptis é de destacar o lagarto das silvas, 
tamén asociado aos cursos de auga, que poderemos 
descubrir tomando o sol nos valados durante todo o 
camino.

LIC Macizo Central Fauna e flora

cobra de colar Prunus padus amorillóns                 dente de can

.

O pado (Prunus padus) é unha pequeña árbore que 
habita na beira dos ríos e dos bosques húmidos e que 
en Galiza ten unha distribución restrinxida a só uns 
poucos lugares das zonas altas de Ourense e Lugo. 

Outra especie en perigo de extinción é a vaca caldelá, 
raza acomodada ás condicións extremas desta terra  e 
moi apropiada para os traballos agrícolas ,remplazada 
por especies máis productivas. 


